
35

Là gh’ëa ûn contrasto in quella congiuntûa.

O quæ spesso ô sûccede a-ô teatro a Zena,

De partii opposti fra de lô ä dreittûa,

Che quando ven uña cantante in scena

Atri ghe fischian, comme a ûn can chi lûa,

Atri ghe cioccan, comme a ûña scirena;

Coschicchè gh’è ûn fracasso da galea

Da-ô pollâ, da-i parchetti e dä platea.


36

Riguardo a-ô premio pù de sentimento

I giûdiçi ëan divisi fra de lô:

Chi voiva, ch’ô dovesse êse contento

Solo da çenta rossa e de l’onô;

Chi quanto ô tiava zù pe compimento

Dâgheo tûtto e lasciâghelo fâ prô;

Ma a question decideiva finalmente

Comme arbitro Colombo e prescidente.


37

Lê a-ô Selvaggio ô l’accorda solo a çenta,

E ô promette dâ ô resto pe regallo

A chiunque torna a-ô zêugo se presenta

De montâ in çimma a l’erboo e ô no fa fallo;

E appeña che lasciù ô l’arriva, ô tenta

E ghe riesce a ligâghe ûn papagallo;

Bersaggio, ch’ô doveiva con ûn tio

O de scciêuppo o de freccia ëse colpio.


38

A quello ciù scabroso esperimento

Sûbito treî se presentavan, cioè

Un portogheise nominôu Sarmiento,

E torna Temo mæximo, perchè

Do primmo premio ô non ëa ancon contento,

E ûn Indian de Cibao, dito Zombè,

Che in statûa e in robûstessa ô n’ëa diverso

Da-ô so cacico, sarvo ch’ô l’ëa guerso.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/606&oldid=42312"


				
			

			
			

		
		
		  
  	
  		 
 
  		
  				Ùrtima modìfica a-i 29 nov 2022, a-e ôe 20:08
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 29 nov 2022 a-e 20:08.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








